
LATAR BELAKANG

CADANGCAN REKABENTUK STRUKTUR TEDUH

TUJUAN PELAKSANAAN PROGRAM TEDUH

Program TEDUH merupakan salah satu inisiatif di bawah Projek Pemerkasaan Sains, Teknologi dan Inovasi (STI) Negeri Selangor yang
diperkenalkan bagi menyediakan kemudahan hentian dan ruang rehat yang lebih selesa, selamat serta kondusif khususnya kepada
golongan penunggang penghantaran makanan (e-hailing rider) dan pengguna awam.

PELANTIKAN MPHS SEBAGAI AGENSI PELAKSANA PROGRAM TEDUH 2026

Bagi tahun 2026, Majlis Perbandaran Hulu Selangor (MPHS) telah dipilih sebagai salah satu daripada tujuh (7) Pihak Berkuasa Tempatan
(PBT) di Negeri Selangor yang akan melaksanakan Program TEDUH di bawah inisiatif tersebut.

PENYEDIAAN KEMUDAHAN SOKONGAN YANG PRAKTIKAL DAN SELESA

Cadangan ini turut mengambil kira keperluan penyediaan kemudahan awam yang lebih praktikal dan selesa selaras dengan konsep
TEDUH iaitu “Tempat Elok Dikhaskan Untuk Hentian”. Melalui pendekatan tersebut, struktur TEDUH bukan sahaja berfungsi sebagai
tempat berteduh sementara, malah berperanan sebagai ruang hentian yang mempunyai kemudahan sokongan bagi meningkatkan
keselesaan pengguna.

CADANGAN PENYEDIAAN KEMUDAHAN UTAMA STRUKTUR TEDUH

Antara kemudahan utama yang dicadangkan dalam rekabentuk struktur TEDUH ini termasuk ruang berteduh, tempat duduk
pengguna, kemudahan pengecas telefon, pencahayaan LED, kipas, ruang parkir motosikal serta kemudahan tong sampah kitar semula
sebagaimana garis panduan konsep TEDUH yang telah diperkenalkan oleh Kerajaan Negeri Selangor.

PENEKANAN ASPEK ESTETIKA, KESELAMATAN DAN REKABENTUK MODEN

Selain itu, cadangan rekabentuk ini jJuga memberi penekanan kepada aspek estetika bandar, identiti visual, keselamatan pengguna
serta penggunaan rekabentuk moden dan praktikal yang bersesuaian dengan imej pembangunan semasa kawasan Bukit Sentosa.

CADANGAN

Kawasan cadangan pembangunan struktur TEDUH
INi Merupakan sebuah kawasan lapang yang
terletak bersebelahan Terminal Bas Bukit Sentosa.

Lokasi ini juga dilihat sangat strategik kerana
terletak di tengah kawasan tumpuan komersial dan
berhampiran kemudahan awam sedia ada seperti
terminal bas, kawasan parkir serta deretan premis
perniagaan yang menjadi pusat aktiviti harian
mMasyarakat setempat.

Keadaan ini secara tidak langsung menjadikan
kawasan tersebut sebagai antara lokasi
persinggahan utama bagi pengguna khususnya
penunggang penghantaran makanan (rider) dan
penunggang motosikal.

GAMBARAN SEMASA DI TAPAK

Selain mempunyai akses yang mudah, kawasan ini juga sesuai dijadikan lokasi hentian sementara kepada
penunggang penghantaran makanan (rider) dan penunggang motosikal sementara menunggu pesanan pelanggan.
Cadangan pembangunan struktur TEDUH di lokasi ini dilihat berpotensi untuk menyediakan ruang hentian yang lebih

selesa, teratur dan kondusif kepada pengguna.

PANDANGAN HADAPAN

CONTOH ILUSTRASI GAMBARAN DI TAPAK (PENCAHAYAAN)




